
“Bon Bini,

ta bon ku

Den e buki aki bo por lesa
kiko ta spera bo, konseho
di otro hobenan i kon
huntu nos lo soru pa bo
pasa un periodo dushi na
Stichting Project.

Nos balornan Prinsipal

Ok! Bon Bini na Stichting Project
Bo prome dia

Sera konosi ku e grupo

E prome simanan

Kontakto ku famia i amigunan
Siguridat i palabrashon

Limitenan online i offline
Frijmentu relashon amoroso i seks

Biba den grupo

. Akuerdo i konsekuensia
. Libertad i progreso
. Bo dia

. Kosnan di regla i zakgeld

(plaka propio)

. Ideanan i kompliment
. Na final di bo temporada serka nos

. Kiko bo por bini ku ne ora bo ta

bin biba akinan?

. Pa finalisa




BALORNAN
NO TA SIMPLEMENTE
PA PEGA NA MURAYA,
PERO PA DIARIAMENTE
NOS SA KON PA ATENDE
KU OTRO, SINA T
KRESE HUNTU.

Na Stichting Project nos ta kere ku tur
mucha i hoben tin derechi riba un luga sigur,
saludabel i plasentero pa biba i krese. Nos
balornan lo laga bo realisa kiko nos ta kon-
sidera importante,i lo bo ripara esei kada dia
di nobo segun bo ta bibando serka nos.

Nos ta traha ku alma i kurason.
Nos ta kere den bo, maske ku por ta abo mes
no ta keriendo den bo mes mas, pero huntu
nos lo traha riba bo konfiansa propio i trese
bo talentonan ariba.

Tur kos ta kuminsa ku un luga
sigur. Un luga kaminda bo por ta bo mes, ka-
minda bo tin mag di komete eror, i kaminda

nos ta trata otro ku réspét.

E hendenan ku ta traha
akinan ta sernan humano ku sa kiko nan ta

hasi. Nan ta skucha bo, yuda bo i traha huntu
ku bo riba tur loke ta importante pa bo.

Tin bia ta parse ku
no tin solushon pesei nos ta yuda bo wak

padilanti na oportunidat nan nobo, sofionan
i posibilidatnan.

Nos ta kuida otro bon,
tantu pa e futuro komo pa e mundu rondo di
nos. Huntu nos ta traha riba durabilidat.



Muda pa un luga nobo por ta eksitante.
Tur kos ta nobo: hende nobo, regla nobo,
ambiente nobo. Pero, bo no ta bo so.

Huntu ku e lidernan i e otro hobenan
poko poko pero sigur nos lo krea
un luga felis i sigur pa bo.

Bo ta hana tempu trankil pa bo kustumbra,
nos lo splika bo na plaka chiki kon tur kos
ta funshona serka nos.

Den e dokumentu aki
lo bo hana tur loke
ta importante pa bo sa.




Bo promé dia por ta eksitante,
no prekupa bo; ta normal.
Lo bo hafna un “mati” (kompafiero) pa pasa
rond ku bo i splika bo tur kos.
Bo kamber ta di bo i pa bo so, ku kama,
kashi i mesa di skirbi.

E otro luga-nan, manera kushina,
bano i WC, ta pa tur hende.
Kosnan personal i importante pa bo
lo ta bon pa bo wardanan bon of
laga warda nan den kantor di lider.

Ora bo yega, bo ta risibi un pakete di
Bon Bini ku serbéte, laken i un pas
pa habri bo porta di kamber.
Kosnan, manera remedi of kos ku por
ta peligroso, nos ta warda pa bo,
pa garantisa siguridat di tur hende.

“SALI DILANTI. PARTISIPA
DEN AKTIVIDATNAN,
SERA KONOSI KU

OTRONAN I SER




Bo ta bai biba huntu ku kuater te ocho
otro hoben. Tur hende tin su propio historia:
tin bia pisa i otro bia yen di speransa.

Loke boso tur tin meskos ta ku tur hende ta
bai ta trahando riba un komienso nobo.
Den grupo boso ta bai siiia konose otro,

sifa biba huntu i sina konfia otro mas i mas.

“TUR SITUASHON TA
DIFERENTE. KONSENTRA
RIBA BO MES I BO
KRESEMENTU, NO RIBA
LOKE OTRONAN TA HASL.”

E personanan ku ta traha akinan tei pa
yuda bo: bo tin lider, un mentor i un
eksperto den komportashon humano
(gedrachswetenschapper).

Anochi semper tin hende den kas,
asina bo no ta so si algu sosode.

E promé simanan ta pa bo kustumbra i pa
nos sifia konose otro. Nos ke pa bo
sinti bo sigur. Nos lo ta kombersando riba
bo nesesidatnan i e kosnan ku pa bo
ta importante.

Bo promé reunion ta un kombersashon
di orientashon (“intake gesprek”).

Bo mayornan, of esnan ku ta kuida bo,
bo guia di “jeugdzorg” tambe lo ta presente.
Nos lo hasi bo hopi pregunta pa asina
sifa konose bo miho. Lo bo sera
konosi ku e team leider, e gedrachsweten-
schapper i bo mentor.

Huntu ku bo mentor lo boso traha un plan
ku metanan personal den e prome
simanan. Den e plan ei lo tin e kosnan ku
lo bo ke sifia of kambia i kon nos lo
por yuda bo ku nan.

Na e di tres siman lo tene un reunion ku
bo mayornan, edukadornan of personanan
ku ta importante pa bo. Tambe bo mentor,

teamleider, gedrachswetenschapper i
e profeshonal di jeugdzorg lo tei.

Entre e di 6 pa e di 8 siman nos lo
kombersa ku bo over di bo plan di guia
(“begeleidingsplan”) i hasi’e algu definitivo.

Kontakto ku famia i amigunan ta importante.
Lo bo por bel of app ku personanan ku
ta importante i bon pa bo despues di
palabra ku bo mentor.

Den e promé simanan bo mester kustumbra i
sifna konosé tur hende i e struktura di dia.

Huntu nos lo disidi ken lo ta bo kontaktonan
di mas serka i di mas sigur. Generalmente
eseinan lo ta bo mayornan. Tur anochi lo
bo por belnan, i nan lo por bin bishita
bo tambe despues ku nos palabra esaki.
Despues durante di nos evaluashonan
nos lo traha palabrashon mas fiho.




Nos ke pa tur hende sinti nan sigur.

Pesei nos tin algun reglanan fiho fiho:

Bo por hasi uzo di bo device, pero na
momentu i luga stipula.

Na kuminsamentu semper lo bo sali
bou di guia; despues dependiendo di
bo edat tiki tiki lo bo por sali mas
independiente.

Nos ta kontrola kamber i tas regular-
mente.

Droga, alcohol i arma no ta permiti.

E lider riba grupo semper lo tene bon
bista riba tur kos, i den e area komun
tin kamara grabando 24/7 tur kos.

Bo mester laga bo lider riba grupo sa
semper unda bo ta.

SIGURIDAT TA NIFIKA
RESPET TAMBE: NOS TA PAPIA
TRANKIL I NECHI KU OTRO,
NOS TA SKUCHA OTRO, NOS
TA TENE KUENTA KU OTRO
I NOS TA PURBA SEMPER
PA SOLUSHONA PROBLEMA
HUNTU.




Seguridat no ta solamente loke ta
sosode riba grupo pero tambe riba loke
ta sosode online. Riba internet, via bo
telefon of medianan social bo por komparti
i komunika ku otronan. Esei lo por
ta great, pero tin bia e por bai muchu leu.

Tin bia tin hende riba internet ku ta hasi
kos ku no ta bon: Nan por manda mensahe
strano, pidi bo potret of purba pone bo
hasi kos ku bo no ke hasi. Korda semper
ku bo por bisa no.

KORDA
SEMPER KU BO
POR BISA

Niun hende no tin derechi riba bo potret,
bo kurpa ni bo tempu. Si un hende molestia
bo online of offline, of pidi bo algu ku
bo no ta gusta, tuma kontakto mesora
ku bo mentor of un lider.




Siguridat ta depende di bo tambe
wak bon kiko bo mes tambe ta hasi
tantu online komo offline.
Loke ta nifika:

Ku bo no ta buska problema ni manda
mensahe foi ordu;

Ku bo no ta manda potret ni video di

bo koleganan ku ta biba ki nan huntu

ku bo;

Ku bo no ta pidi otronan ni abo no ta

hasi akto seksual;

Huntu nos ta sina kiko ta limitenan
saludabel di bo i di otronan pesei “device”
ta wordu usa solamente den e area komun,
ya asina e lider ta mas serka i lo por
yuda bo si tin kualke kos.

E lider regularmente ta komunika ku bo,
i lo por puntra bo ku kiko bo ta bezig, of e
por partisipa huntu ku bo. Asina nos ta soru
pa tur hende sinti nan Komodo i sigur.

Aki na Stichting Project nos tin un persona
di konfiansa tambe ku lo bo por bai serka
dje pa yudansa, of si bo ta sinti bo di
pest of molestia seksualmente.




Frijmentu no ta nada straio. Tur hende lo ke
tin un hende ku ta hafa nan leuk i lief.

Pero akinan nos tin regla ya asina

tur hende por ta trankil i sigur: Nos no por
permiti relashon amoroso entre hobennan
ku ta huntu den kas. Esei lo dafia e ambiente

den kas i e desaroyo di bo proseso di guia.
Tur hoben ta akinan temporalmente pa por

traha riba nan propio proseso pa despues

sigui ku nan perspektiva nobo personal.

Ta importante pa bosnan huntu komo grupo

sostene e otro den nan desaroyo personal.
Kemen esei ta nifika ku no por tin
sunchimentu, seks ni niun otro tipo di
komportashon ku lo por pone otronan
sinti nan mes inkomodo, i ku lo por stroba
boso den boso desaroyo.

Si bo tin relashon pafo di grupo, por
ehempel un kolega di skol of deporte,
generalmente esei lo por ta ok pero nos
ke pa bo komunika esei ku bo lider of mentor
ya asina nos lo por hasi palabrashonan
fiho pa tur kos kana nechi i sigur.

Relashon amoroso, frijmentu i séks ta
desaroyo nan normal di kresementu ta pesei
nos ke i ta papia habri over di e kosnan
aki sin prehuisio pa asina bo por sifia i
kompronde te na unda ta safe pa bo
yega tantu pa bo mes i pa otronan.




Biba huntu ta nifika ku lo tin momentu
bon | menos bon. Komo grupo nos lo
por yuda otro i sifia di otro.

Nos ta kome huntu, hasi aktividat den kas
huntu, kushina i tene rond di nos limpi.

KADA TRES
SIMAN TIN UN REUNION
DI HOBEN, EINAN
BO OPINION TAMBE
TA KONTA.

Skol, deporte i otro aktibidatnan ta parti
di bo dia i ta pesei nos tur tin ku partisip3,
paso e ta importante pa nos desaroyo.

Un dia di siman ta reserva eksklusivamente
pa traha riba aktividatnan speshal relashona
ku bo meta i bo proseso di kambio.

Nos ta verwagt ku tur hende ta trata
otro ku réspét. No tin lugar pa pestmentu,
palabra malu ni violensia.

Tambe ta hopi importante pa bo ta
semper na ora, i ku bo ta mantene
bo na palabrashon.

Naturalmente nos tin bista riba loke
bo ta hasi bon tambe, ya ku esei tin su
efekto positivo riba e desaroyo di otronan
rondo di bo i bo propio desaroyo.

Nos ta duna bo elofio pa bo esfuerso
i kresementu.

Si algu no a bai bon, nos ta analisa
huntu ku bo: Kiko a pasa? Kiko bo por
a hasi otro, i kon nos por yuda bo.

Tin bia ta nesesario pa bo tuma un time-out
pa relaha i trankilisd bo mes. Un advertensia
of konsekuensia tambe por yuda.

No ta nos intenshon pa straf bo,
pero tene kuenta ku hasi fout i wordu
koregi tambe ta parti di bo desaroyo.




Na kuminsamentu tur kos ta nobo,
i nos tin ku kustumbra un pa ku otro.
Despues nos lo kuminsa hasi palabrashon
di loke bo por hasi boso i kiko no.

Naturalmente e tipo di palabrashon nan
aki tin di haber ku bo edat i bo desaroyo
personal. Kemen poko poko lo bo
por haina mas libertad i posibilidat

di plania bo dia.

“USA BO LIBERTAT BON.
SALI, HASI ALGU PA
BO MES 1 SIGUI RETA

BO MES TUR DIA.”

LIBERTAT
TA BINI KU
KONFIANSA.




Tur dia tin su propio ritmo.
Tin tempu pa skol, pa kuido despues di skol,
stage, deporte i tempu liber.

Algun hoben tin terapia.
Bo mentor ta yuda bo plania, pa bo por
logra tur kos i tambe relaha bo mes.




Bo ta risibi plaka pa bo mes (zakgeld).
Kuantu bo ta risibi ta depende di bo edat.
Bo por gasta e plaka manera bo ta desea,

ku guia di bo mentor. Si bo tin mester pafa
nos ta regla esei pa bo, huntu ku bo mayornan.

Afsprak ku dokter i dentista nos
ta regla huntu ku bo i bo mayornan.

Nos ta yuda bo ku kosnan administrativo
ku bo mester tene kuenta ku ne te ora bo
mes sifa kon pa hasi nan.




BO
OPINON TA
IMPORTANTE... !

Si bo tin kualke idea, reklamo of un plan,
komunike na mentor of skirbi'e i
hinke den e kaha di idea: “idea box”.

Den reunion di hoben ku nos ta tene
kada 3 siman nos lo ta mas ku kontentu
pa hana tur idea ku bo por tin.




Normalmente bo ta keda serka nos,
mas o ménos nuebe pa diesdos luna.
Den e tempu ei nos ta traha huntu riba
bo meta i bo futuro.

Despues bo ta bai bek serka bo famia,
na un kas di kuido, hogar di grupo,
“begeleid wonen”, of un otro luga ku ta
kuadra ku bo nesesidat.

NOS TA PREPARA
E PROKSIMO PASO
HOPI BON PA BO POR
PASA PA E SIGUIENTE
FASE KU KONFIANSA.




Bini ku bo kosnan personal,
i ku ta importante pa bo:

Bo paspoort of ID

Bo kosnan personal (manera

potret, buki, peluche, etc.)
Tas di skol ku material
Uniform di skol i trabou
Pana
Piyama
Paia dja bou
Mea
Slof

O Kets (pa skol i deporte)

Si bo falta algun kos ku bo mester,
nos lo por yuda bo yega na nan.




Nos ta kontentu ku bo ta serka nos.
Bo no mester ta perfekto, solamente
dispuesto pa siia, krese i prepara bo pa
un komienso nobo.

Huntu nos lo soru pa un luga di pas,
siguridat i konfiansa.

BO TA
PARTI DI
NOS

